Тэма: Чалавек і лёс у аповесці Васіля Быкава “Жураўліны крык”
8 клас  Беларуская літаратура
Сірата Н. П.
[bookmark: _GoBack]Мэта: засяродзіць увагу на майстэрстве пісьменніка даваць кароткую, але трапную характарыстыку героям; развіваць уменне вучняў характарызаваць падзеі і герояў; выхоўваць любоў да Радзімы, абуджаць пачуццё непрымання вайны, падзей, якія нясуць людзям бяду, гора, нечалавечыя выпрабаванні

Эпіграфы:
Вось яна, вайна – бой, смерць, паражэнне, перамога над сваёй слабасцю і ворагам…
Алесь Адамовіч

Вайна – самае праклятае з усіх ліхаў, заведзеных жыццём на зямлі… Яна не павінна паўтарацца
					Васіль Быкаў

					Ход урока
I. Арганізацыйны момант
Настаўнік. Мы з вамі жывём у мірнай і незалежнай краіне – гэта шчасце. Дзеля светлага, мірнага дня людзі ў гады Вялікай Айчыннай вайны станавіліся пад варожыя кулі, аддавалі сваё жыццё. І сёння хочацца падзякаваць ім за тое, што ўжо 80 гадоў мы жывём пад мірным небам.

II. Уводзіны ў тэму
1. Зварот да эпіграфа са словамі А. Адамовіча
2. Прагляд відэафрагмента “Ах, вайна, вайна”
3. Зварот да эпіграфа В. Быкава
4. Творчая праца
Настаўнік. А што значыць вайна для вас, пакалення, якое яе не зведала? Давайце складзём сінквейн са словам “вайна”. (Пасля выканання задання вучні зачытваюць свае варыянты)
Вайна
Знішчальная, жудасная
Паміраць, змагацца, любіць…
Вайна забірае жыцці
Смерць

Вайна
  					Страшэнная, крывавая
Знішчаць, забіваць, калечыць
Вайна ламае лёсым людскія
Кроў




Вайна
Выпрабавальная, пакутлівая
Плакаць, паміраць, жыць
     Шмат болю, гора і слёз
Трагедыя


Настаўнік. Вайна – гэта слёзы, жах і смерць. Нездарма ў адным з артыкулаў В. Быкаў пісаў: “Перш за ўсё мы абавязаны разгледзець у іх (загінуўшых) маўклівую просьбу памятаць, не забываць у змене год іх імёны і іхнія справы, расказаць нашчадкам аб сэнсе іх жыцця і асаблівасці іх заўчаснай смерці”.
 Добра разумеючы гэты абавязак, пісьменнік імкнуўся быць праўдзівым у сваёй творчасці. І ў гэтым мы ўпэўнімся, калі будзем разглядаць аповесць ”Жураўліны крык”. (Вучні ў сшытках запісваюць тэму ўрока)

III. Праца з тэкстам
Настаўнік. Пяройдзем да разгляду аповесці “Жураўліны крык”
· Які загад атрымліваюць шасцёра байцоў?
(Абараняць чыгуначны пераезд, яны застаюцца ў групе заслону)
· Аўтар у першай частцы знаёміць нас з усімі героямі сцісла, але вельмі запамінальна. Знайдзіце і зачытайце гэтыя ўрыўкі (Самастойная праца)

Адказы вучняў
“…Павярнуўшыся к Карпенку – мужнаму, прысадзістаму, шыракатвараму, з рашучымі вачыма і цяжкімі сківіцамі”.
“Гэтак жа стрымана паціснуў халодную камбатаву далонь і “вучоны” – у акулярах, высокі, сутулы баец Фішар”.
“Без крыўды, шчыра зірнуў на камандзіра другі няўдака, на якога скардзіўся старшына, - малады, са свежымі сумнымі вачыма радавы Глечык”.
“- Нічога, чорт не здрадзіць – свіння не з’есць”, - бесклапотна пажартаваў пэтээравец Свіст, белабрысы, расшпілены на ўсе кручкі і гузікі, жулікаваты з выгляду хлопец”.
“Спаважна падаў сваю пухлую далонь непаваротлівы, мардаты Пшанічны”.
“Пачціва прыстукнуўшы бруднымі абцасамі, развітаўся чарнявы, прыгожы Аўсееў”.
Настаўнік. Такім чынам, на пераездзе мы бачым шасцёра байцоў: Іван Пшанічны, Віцька Свіст, Алік Аўсееў, Васіль Глечык, Барыс Фішар, Карпенка. Гэта розныя людзі, з розным светапоглядам, са своеасаблівымі характарамі, з уласным абавязкам перад Богам і жыццём… Але… Але ў сілу жорсткіх, суровых абставін іх звязала ў адзінае цэлае выпрабаванне на мужнасць – вайна. Палеглым на франтах, у цяжкіх баях ніколі ўжо не вярнуцца дадому. Ніколі…

IV. Прагляд  слайдфільма “З поля бою не вярнуліся…”, дзе гучаць песні “Два полі” на словы А. Вярцінскага (муз. Э. Ханка) і “ Он не вернулся из боя» У. Высоцкага.
Настаўнік. Байцы атрымалі заданне: затрымаць фашыстаў  на суткі. І яны вымушаны выканаць гэты загад. У кожнага з іх за плячыма мірнае жыццё. Такое ж рознае, як і яны. А якім яно было? Давайце гэта ўзгадаем. (Асобныя вучні даюць характарыстыку герояў, астатнія сцісла пазначаюць у сшытках асноўнае з характарыстык, а потым выбарачна зачытваюць).
Давайце падумаем, кім маглі б стаць нашы героі, калі б не вайна (Адказы вучняў).
Але ж вы   прачыталі і ведаеце, чым скончылася іх жыццё. І прычынай усяго няздзейсненага стала вайна. Дык скажыце, чаму раўняецца вайна, што яна сімвалізуе? (Настаўнік звяртае ўвагу на запіс на дошцы. Адказ – смерці)
ВАЙНА = чаму?
Гуыць песня на словы Р. Гамзатава (муз. Я. Фрэнкеля)”Жураўлі”

V. Рэфлексія
Настаўнік. Уявіце сабе, што вы з’яўляецеся стваральнікамі “Кнігі памятных дат XX стагоддзя”. Якія даты, звязаныя з Вялікай Айчыннай вайной, вы туды ўпісалі б?

VI. Падвядзенне вынікаў урока

VII. Дамашняе заданне. Напісаць ліст нашчадкам ад імя Фішара, Свіста, Глечыка, Карпенкі (на выбар)  
